
КОМИ РЕСПУБЛИКАСА ВЕСЬКÖДЛАН КОТЫРЛӦН
Ш У Ö М
Коми Республика мутасын кӧзяинтӧм пемӧсъясӧс видзӧм серти удж збыльмӧдан пӧрадок вынсьӧдӧм йылысь
«Пемӧсъясӧс кывкутӧмӧн видзӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпаслӧн 7 статьяын 1 юкӧнса 2 пункт серти Коми Республикаса Веськӧдлан котыр шуис:
1. Вынсьӧдны Коми Республика мутасын кӧзяинтӧм пемӧсъясӧс видзӧм серти удж збыльмӧдан пӧрадок содтӧдын индӧм серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь                                                           М. Порядин
Сыктывкар
2020 вося тӧвшӧр тӧлысь 30 лун
41 №
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 30 лунся 41 №-а шуӧмӧн
(содтӧд)
Коми Республика мутасын кӧзяинтӧм пемӧсъясӧс 
видзӧм серти удж збыльмӧдан 
ПӦРАДОК
1. Коми Республика мутасын кӧзяинтӧм пемӧсъясӧс видзӧм серти удж збыльмӧдан пӧрадок (водзӧ – Пӧрадок) веськӧдӧма сы вылӧ, медым ладмӧдны Коми Республикаын йӧзкостса олӧмсӧ, мый йитчӧма кӧзяинтӧм пемӧсъясӧс, а сідзжӧ пемӧсъясӧс, кодъяслӧн кӧзяиныс тӧдтӧм (водзӧ - кӧзяинтӧм пемӧсъяс) видзӧмкӧд.
2. Тайӧ Пӧрадоклӧн шӧр могъяс:
1) эпидемияясысь, эпизоотийясысь да (либӧ) мукӧд виччысьтӧм лоӧмторйысь ӧлӧдӧм, мыйяс йитчӧмаӧсь мортлы да пемӧслы ӧткодь вуджан висьӧмъяс паськалӧмкӧд, кор висьмӧдысьяснас вермасны лоны кӧзяинтӧм пемӧсъяс;
2) гражданалӧн дзоньвидзалунлы да (либӧ) эмбурлы, юридическӧй кывкутысьяслӧн эмбурлы лёктор вӧчӧмысь ӧлӧдӧм;
3) кӧзяинтӧм пемӧсъяс дорӧ мортсям петкӧдлӧм;
4) звер-пӧтка объектлы да налӧн олан гӧгӧртаслы лёкторйысь ӧлӧдӧм;
5) пемӧсъяслы, кодъяслӧн олӧмлы вермас лоны лёктор, отсалӧм;
6) вошӧм пемӧсъясӧс налӧн кӧзяинъяслы бӧр сетӧм.
3. Пӧрадокыс урчитӧ кӧзяинтӧм пемӧсъясӧс видзӧм серти удж дорӧ корӧмъяс сы могысь, медым пемӧсъясӧс видзны кыдз позьӧ безопаснӧя да бур сьӧлӧмӧн, медым не вӧчны налӧн олӧмлы да дзоньвидзалунлы лёктор.
4. Кӧзяинтӧм пемӧсъясӧс видзӧм серти уджыс колӧ лӧсявны «Пемӧсъясӧс кывкутӧмӧн видзӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпаслӧн корӧмъяслы (водзӧ – 498-ФЗ №-а Федеральнӧй оланпас).
5. Тайӧ Пӧрадоксӧ збыльмӧдӧм вылӧ Уполномочитӧм органӧн лоӧ Коми Республикаын муниципальнӧй районса да кар кытшса муниципальнӧй юкӧнлӧн меставывса асвеськӧдлан орган, кодлы сетӧмаӧсь канму уджмогъяс кӧзяинтӧм пемӧсъясӧс видзӧм серти удж збыльмӧдігӧн лӧсялана муниципальнӧй юкӧнын мероприятиеяс котыртӧм вылӧ.
6. Кӧзяинтӧм пемӧсъясӧс видзӧм серти удж збыльмӧдан мероприятиеяссӧ нуӧдӧны асшӧр уджалысьяс да юридическӧй кывкутысьяс, кодъяс Россия Федерацияса оланпастэчас серти кырымалісны канму да муниципальнӧй коланлун вылӧ вузӧс, уджъяс, услугаяс ньӧбан юкӧнын контрактнӧй система йылысь сёрнитчӧм (контракт) (водзӧ – Специализируйтӧм организацияяс).
7. Кӧзяинтӧм пемӧсъясӧс колӧ кутавны безопаснӧя да бур сьӧлӧмӧн та вылӧ сэтшӧм приспособлениеяс, препаратъяс да материалъяс отсӧгӧн, кутшӧмъяс оз вӧчны пемӧсъяс олӧмлы да дзоньвидзалунлы лёктор.
8. Оз позь кутавны стерилизуйтӧм кӧзяинтӧм пемӧсъясӧс, кодъяслӧн эмӧсь перйытӧм либӧ бырӧдтӧм пасъяс, сӧмын сэтшӧм кӧзяинтӧм пемӧсъясӧс, кодъяс подувтӧг уськӧдчӧны мукӧд пемӧс либӧ морт вылӧ. Сэк, кор кутӧм бӧрын эз тӧдмавны, мый пемӧссӧ стерилизуйтӧмаӧсь либӧ пасйӧмаӧсь, а тӧдмалісны бӧрыннас, кор сійӧс видлаліс ветеринарияын уджалысь специалист, индӧм пемӧссӧ бӧр нуӧны воддза оланінас (кутан местаас).
9. Оз позь вӧдитчыны сэтшӧм веществоясӧн, лекарствоясӧн, сэтшӧм ногӧн, сэтшӧм техническӧй приспособлениеясӧн, мыйяс вӧсна пемӧсъяс вермасны доймыны, травмируйтчыны либӧ кувны.
10. Оз позь кӧзяинтӧм пемӧсъяссӧ кутавны, кор эмӧсь челядь, сӧмын сэк, кор кӧзяинтӧм пемӧсъясыс вермасны вӧчны йӧзлы лёктор.
11. Кӧзяинтӧм пемӧсъясӧс куталӧм вылӧ Специализируйтӧм организация котыртӧ пемӧсъясӧс куталысь ӧти либӧ некымын бригада.
Кутавны позьӧ сӧмын налы, кодъяслы Специализируйтӧм организация сетас медводдза индӧдъяс.
Кӧзяинтӧм пемӧсъясӧс куталӧны торъя техническӧй приспособлениеяс отсӧгӧн, кутшӧмъяс оз дойдавны пемӧсъясӧс, да сэтшӧм недыр кад вылӧ иммобилизируйтан средствояс отсӧгӧн (недыр вӧрзьывлытӧммӧдан), кутшӧмӧн позьӧ.
Специализируйтӧм организацияса куталысь бригадаяслы колӧ сетны колана оборудование, медым найӧ вермисны видео вылӧ гижны кӧзяинтӧм пемӧсъяс кутӧмсӧ да бӧр лэдзӧмсӧ. 
12. Кӧзяинтӧм пемӧсъясӧс вермасны кутавны план серти либӧ быть колана дырйи.
13. Кӧзяинтӧм пемӧсъясӧс план серти куталӧны да транспортӧн нуӧны муниципальнӧй район да кар кытш мутасын пемӧсъясӧс куталан график серти (водзӧ — план-график).
План-графиксӧ лӧсьӧдӧ Уполномочитӧм орган сы серти, кутшӧм помшуӧмъясыс лоӧны районса мутасын быдлунся осмотръяс бӧрын да быдвося мониторинг бӧрын да сійӧ лоӧ сёрнитчӧм дорӧ (тайӧ Пӧрадокса 6 пунктын индӧм контракт дорӧ) содтӧдӧн.
План-графиксӧ йӧзӧдӧны Уполномочитӧм органлӧн официальнӧй сайтын.
Гражданаӧс тӧдмӧдӧм могысь Уполномочитӧм орган юӧртӧ «Ӧтуввез» юӧртан да телекоммуникация везйын аслас официальнӧй сайтлӧн тематика юкӧдын сы йылысь, кыдзи нуӧдӧны кӧзяинтӧм пемӧсъясӧс куталӧм серти мероприятиеяс да тӧдмӧдӧ тайӧ Пӧрадокӧн урчитӧм мукӧдторйӧн.
14. Специализируйтӧм организация быть куталӧ кӧзяинтӧм пемӧсъяссӧ сэтшӧм юӧр подув вылын, мый воӧ уполномочитӧм орган пыр гражданалӧн (торъя йӧзлӧн) да организациялӧн (юридическӧй кывкутысьяслӧн) шыӧдчӧмъяс серти сы йылысь, мый кӧзяинтӧм пемӧсъяс гражданаӧс курччалісны либӧ подувтӧг на вылӧ усьласисны.
Уполномочитӧм орган нуӧдӧ Кӧзяинтӧм пемӧсъясӧс куталӧм вылӧ заявкаяс учётӧ босьтан журнал тайӧ Пӧрадок дорӧ 1 №-а содтӧдын форма серти. Куталӧм вылӧ заявкаяс учётӧ босьтан журналын нумерациясӧ нуӧдӧны сьӧрсьӧн-бӧрсьӧн мунан вося тӧвшӧр тӧлысь 1 лунсянь ӧшым тӧлысь 31 лунӧдз бӧръясӧ пыртӧмӧн. Уполномочитӧм орган видзӧдӧ заявка збыльмӧдӧм бӧрся тӧлысьнас ӧтиысь оз гежӧдджыка Специализируйтӧм организацияӧн сетӧм юӧр подув вылын.
Специализируйтӧм организация видео пыр гижӧ, кыдзи куталӧны  кӧзяинтӧм пемӧсъяссӧ да дон босьттӧг сетӧ видеогижӧд копияяссӧ уполномочитӧм органлӧн корӧм серти уполномочитӧм органӧн индӧм кадколастӧ. Быд кӧзяинтӧм пемӧсӧс кутӧм серти видеогижӧдсӧ колӧ видзны Специализируйтӧм организацияын ӧти воысь оз этшаджык.
15. Кӧзяинтӧм пемӧсъясӧс найӧс кутан луннас колӧ сетны пемӧсъяслы лӧсьӧдӧм приютӧ.
16. Кӧзяинтӧм пемӧсъясӧс нуӧм-вайӧм вылӧ колӧ сэтшӧм автомашина транспорт, кодӧс торйӧн оборудуйтӧма пемӧсъясӧс новлӧдлӧм вылӧ, мый отсӧгӧн пемӧсъясӧс видзӧны лёк поводдяысь да тӧлӧдӧны сынӧдсӧ.
Кор кӧзяинтӧм пемӧсъясӧс нуӧны-вайӧны транспорт средствоын, ӧти клеткаӧ (отсекӧ) позьӧ пуксьӧдны:
некымын пемӧсӧс, кодъяс ӧти сикасаӧсь, энь пемӧсъяс либӧ ай пемӧсъяс да ыджданыс налӧн ӧткодьсяма, кодъяс ӧта-мӧд дораныс абу скӧрӧсь;
энь пемӧсӧс аслас быдтасӧн;
ӧти сикаса том пемӧсъясӧс.
Транспортӧн нуиг-ваигӧн пемӧсъяслӧн клеткаын (отсекын) пемӧслы колӧ вӧчны естественнӧй олӧм, сы лыдын позянлун водны да чеччыны. Кор ӧти клеткаӧ (отсекӧ) тӧрӧдӧны некымын пемӧсӧс, колӧ, медым став пемӧсыс вермис чеччыны да водны ӧттшӧтш ӧта-мӧдлы лёктор вӧчтӧг.
17. Автомашина транспортын позьӧ медунасӧ нуны-вайны сы мында кӧзяинтӧм пемӧс, мыйта сэні эм пемӧсъясӧс новлӧдлӧм вылӧ клетка (отсек).
Абу ӧткодь сикаса пемӧсъясӧс нуӧны-вайӧны сэк, кор найӧс ӧта-мӧд дорсьыныс торйӧдӧны бур топыд сайӧдӧн.
18. Кутан местасянь приютӧдз кӧзяинтӧм пемӧсъясӧс нуӧм-вайӧм вылӧ медуна кадколастыс да туй костыс оз вермы лоны 24 часысь да 1500 км.
19. Кӧзяинтӧм пемӧсъясӧс нуӧм-вайӧм вылӧ автомашина транспортын колӧ:
лӧсьӧдны техника боксянь сылысь бур удж;
тыдалӧмӧн да бура лыддьӧмӧн сы вылын гижны Специализируйтӧм организациялысь тыр нимсӧ да телефонсӧ;
лӧсьӧдны устройствояс да приспособлениеяс пемӧсъяслы лӧсьӧдӧм приютӧ пемӧсъясӧс безопаснӧя нуӧм могысь;
лӧсьӧдны шопер кабинаысь торйӧн пемӧсъясӧс нуӧм-вайӧм вылӧ пӧдса отсек, кодӧс оборудуйтны энь пемӧсъяслы да ай пемӧсъяслы, уна сикас ыджда, арлыда, сикаса пемӧсъяслы торйӧдӧм клеткаясӧн (отсекъясӧн), а сідзжӧ сынӧд тӧлӧдӧмӧн, кондиционер либӧ шонтан системаӧн (колана дырйи) сы могысь, медым температураыс кутчысис -10°С-сянь +25°С-ӧдз;
лӧсьӧдны сьылі домъяс, пон домъяс, ныр тасъяс да мукӧдтор, медым контролируйтны пемӧсъяслысь оласногсӧ;
лӧсьӧдны ветеринарнӧй да медицина аптечкаяс эновтны позьтӧм отсӧг сетӧс могысь;
лӧсьӧдны кӧзяинтӧм пемӧсъясӧс юкталӧм вылӧ содтӧд ва.
20. Быд лун кӧзяинтӧм пемӧсъясӧс кутӧм да транспортӧн нуӧм бӧрын автомашина транспортлысь кузовсӧ, а сідзжӧ оборудованиесӧ да клеткасӧ колӧ мыськыны да дезинфецируйтны ветеринарнӧй правилӧяс серти.
21. Кӧзяинтӧм пемӧсъясӧс, кодъясӧс кутісны, позьӧ видзны кӧзяинтӧм пемӧсъясӧс нуӧм-вайӧм вылӧ автомашина транспортын кӧкъямыс часысь оз дырджык, та дырйи пемӧсъяслӧн отсекъясын сынӧд температураыс колӧ лоны -10°С-сянь +25°С-ӧдз.
Сэк, кор пемӧсъяслӧн отсекъясын сынӧд температурасӧ оз вермыны кутны -10°С-сянь +25°С-ӧдз, кӧзяинтӧм пемӧсъясӧс автомашина транспортын позьӧ видзны 3 часысь оз дырджык.
Кор кӧзяинтӧм пемӧсъяс туйынӧсь 4 часысь дырджык, найӧс колӧ шойччӧдны час чӧж машинаысь петкӧдтӧг. Сэк, кор кӧзяинтӧм пемӧсъясӧс нуӧны-вайӧны ылӧ (туйын 8 часысь дырджык), организация, коді куталӧ кӧзяинтӧм пемӧсъяссӧ, тырвыйӧ вердӧ найӧс да юктӧдӧ.
Кӧзяинтӧм пемӧсъяслы колӧ сетны юан ва да вердны быд 4 час бӧрын ӧтиысь оз гежӧдджыка.
22. Специализируйтӧм организация вӧчӧм удж серти нуӧдӧ учёт да мукӧд документация, мый урчитӧма тайӧ Пӧрадокӧн да тайӧ Пӧрадокса 6 пунктын индӧм сёрнитчӧмӧн (контрактӧн).
23. Кӧзяинтӧм пемӧсъясӧс, кодъясӧс кутісны, оз позь видзны недыр кад видзан местаясын да пунктъясын, кутшӧмъяс оз лоны пемӧсъяслы лӧсьӧдӧм  приютъясӧн.
24. Кӧзяинтӧм пемӧсъясӧс приютъясын видзӧны 498-ФЗ №-а Федеральнӧй оланпас, «Пемӧсъяслы лӧсьӧдӧм приютъясын удж котыртӧм вылӧ методика индӧдъяс вынсьӧдӧм да сэні пемӧсъясӧс видзан нормаяс урчитӧм йылысь» Россия Федерацияса Веськӧдлан котырлӧн 2019 во вӧльгым тӧлысь 23 лунся 1504 №-а шуӧм серти да Коми Республика мутасын пемӧсъяслы лӧсьӧдӧм приютъясын удж котыртан да сэні пемӧсъясӧс видзан нормаяс урчитан пӧрадок серти, кутшӧмӧс вынсьӧдіс Коми Республикаса Веськӧдлан котыр. 
25. Сэк, кор кутӧны пемӧсъясӧс, кодъяслӧн эм кӧзяиныс, Специализируйтӧм организация сетӧ кӧзяинлы сійӧ пемӧсъяссӧ, кодъяслӧн сьылі домъясас либӧ мукӧд предметын (сы лыдын чипъясын, пасъясын) эмӧсь налӧн кӧзяин йылысь юӧръяс.
26. Вошӧм пемӧсъяссӧ налӧн кӧзяинъяслы бӧр сетӧны, а сідзжӧ пемӧсъяслы лӧсьӧдӧм приютъясӧ вайӧм кӧзяинтӧм пемӧсъяслы корсьӧны выль кӧзяинъясӧс Пемӧсъяслы лӧсьӧдӧм приютъясын удж котыртан да сэні пемӧсъясӧс видзан нормаяс урчитан пӧрадок серти, кутшӧмӧс вынсьӧдіс Коми Республикаса Веськӧдлан котыр.
27. Специализируйтӧм организация бӧр нуӧ воддза оланінас (кутан местаас) кӧзяинтӧм пемӧсъясӧс, кодъяс подувтӧг оз уськӧдчыны мукӧд пемӧс либӧ морт вылӧ сы бӧрын, кор пемӧсъясӧс приютын стерилизуйтӧны, пасъялӧны, босьтӧны учётӧ, карантинируйтӧны, бурдӧдӧны, нуӧдӧны налы вакцинация, сы вӧсна мый водзӧ видзны приютъясын тайӧ пемӧсъяссӧ позянлуныс абу.
28. Кӧзяинтӧм пемӧсъяссӧ транспортӧн нуӧны воддза оланінас тайӧ Пӧрадокса II юкӧдын 16 — 22 пунктъясӧн урчитӧм корӧмъяс тӧд вылӧ босьтӧмӧн.
29. Кӧзяинтӧм пемӧсъяссӧ налӧн воддза оланінъясӧ бӧр нуысь Специализируйтӧм организацияяс видео пыр гижӧны, кыдзи кӧзяинтӧм пемӧсъяссӧ бӧр лэдзӧны да дон босьттӧг сетӧны видеогижӧд копияяссӧ Уполномочитӧм органӧн корӧм серти да индӧм кадколастӧ. Быд кӧзяинтӧм пемӧсӧс бӧр лэдзӧм серти видеогижӧдсӧ колӧ видзны Специализируйтӧм организацияын ӧти воысь оз этшаджык.
30. Кӧзяинтӧм пемӧсъясӧс куталӧм серти учётсӧ нуӧдӧ Специализируйтӧм организация.
31. Учётсӧ нуӧдӧны бумага вылын да электроннӧя.
32. Кӧзяинтӧм пемӧсъясӧс, кодъясӧс кутісны да транспортӧн нуисны, босьтӧны учётӧ найӧс кутан луннас. Быд кутӧм пемӧс вылӧ лӧсьӧдӧны кӧзяинтӧм пемӧсӧс учётӧ босьтан торъя карточка тайӧ Пӧрадок дорӧ 2 №-а содтӧдын форма серти.
33. Кӧзяинтӧм пемӧсӧс учётӧ босьтан торъя карточкасӧ сетӧны кутӧм пемӧскӧд приютӧ, кӧні сійӧс нуӧдӧны сійӧ кад чӧж, мыйта олӧ кӧзяинтӧм пемӧсыс приютын, а сідзжӧ видзӧны 3 во чӧж приютысь пемӧссӧ лэдзӧм бӧрын.
34. Сэк, кор кӧзяинтӧм пемӧсыс кулӧ сійӧс кутігас, транспортӧн нуигас либӧ видзигас, кӧзяинтӧм пемӧс кувсьӧм серти гижӧны акт тайӧ Пӧрадок дорӧ 3 №-а содтӧдын форма серти.
35. Сэк, кор кӧзяинтӧм пемӧссӧ бӧр нуӧны воддза оланін местаӧ, бӧр лэдзӧм йылысь юӧрсӧ пыртӧны кӧзяинтӧм пемӧслӧн торъя учёт карточкаӧ сійӧс бӧр лэдзан лунӧ.
36. Вӧчӧм уджъяс бӧрын Уполномочитӧм органлы кырымалӧм сёрнитчӧм (контракт) серти, мый индӧма тайӧ Пӧрадокса 6 пунктын, сетӧны кӧзяинтӧм пемӧсъяс кутӧмсӧ да бӧр лэдзӧмсӧ гижӧм видеогижӧд копияяс вӧчӧм удж актъясӧн. Уполномочитӧм орган кӧзяинтӧм пемӧсъяс кутӧм да бӧр лэдзӧм йылысь видеогижӧдъяссӧ видзӧ найӧс босьтӧмсянь куим воысь оз этшаджык.
Коми Республика мутасын 
кӧзяинтӧм пемӧсъясӧс видзӧм серти 
удж збыльмӧдан пӧрадок дорӧ 
1 №-а СОДТӦД
(форма)
Кӧзяинтӧм пемӧсъясӧс куталӧм вылӧ заявка нуӧдан
ЖУРНАЛ
	Д/в № 
	Заявка воан 
кадпас
	Заявительлӧн О.Н.В.
	Йитчан 
телефон
	Пемӧс 
опишитӧм
	Кӧні олӧ пемӧсыс
	Пемӧс кутан кадпас
	Пемӧс кутӧм бӧрын бӧртас

	1
	2
	3
	4
	5
	6
	7
	8

	
	
	
	
	
	
	
	

	
	
	
	
	
	
	
	


Коми Республика мутасын 
кӧзяинтӧм пемӧсъясӧс видзӧм серти 
удж збыльмӧдан пӧрадок дорӧ 
2 №-а СОДТӦД
(форма)
КӦЗЯИНТӦМ ПЕМӦС УЧЁТӦ БОСЬТАН
_________________________№-а 
(ПАСЪЯН НОМЕР)
КАРТОЧКА
____________________________________________________________
(ИСПОЛНИТЕЛЬЛӦН НИМ 
КЫРЫМАЛӦМ МУНИЦИПАЛЬНӦЙ КОНТРАКТ СЕРТИ)
                                   КУТӦМ
Кутан кадпас 20__ вося _________________ "__" лун
Кутан месталӧн инпас ______________________________________________________
___________________________________________________________________________
Видеогижӧд, кыдзи пемӧссӧ кутӧны/кутшӧм кутӧм пемӧсыс: ___________________
___________________________________________________________________________
                             (файл ним)
Вӧрзьывлытӧммӧданног ____________________________________ _________________
Пемӧс сикас _________________________________________  ____________________
Пӧрӧда ____________________________________________________________________
Ай/энь ____________________________________ _________________________
Арлыд (ылӧсалӧм) _____________________ Пемӧслӧн сьӧкта __    ______________
Пемӧслӧн судтаыс кошукнас _________________________________________________
Пемӧслӧн рӧм ___________________ Аслыспӧлӧс торъяланторъяс ________________
Кӧзяинӧс тӧдмаланторъяс ___________________________________________________
Заявитель _________________________________________________________________
     (юридическӧй кывкутысьлӧн мыччӧдъяс/О.Н.В., збыль олан инпас, телефон)
Специализируйтӧм организацияӧс петкӧдлысьяслӧн кырымпасъяс:
______________________________(_____________________)
          (кырымпас)                  (О.Н.В.)
______________________________(_____________________)
          (кырымпас)                   (О.Н.В.)
                             МЕДВОДДЗАЫСЬ ОСМОТР
Медводдзаысь осмотр нуӧдан кадпас  20__ вося ________________ "__" лун.
Ветеринарнӧй специалист ____________________(________________)
                             (кырымпас)            (О.Н.В.)
Бӧртасъяс ______________________________________________________________
Кӧзяинӧс содтӧд тӧдмалантор _______________________________________________
                                                    (чип, татуировка)
Ветеринарнӧй отсӧг (колана дырйи) _________________________________________
___________________________________________________________________________
Вӧзйӧмъяс _________________________________________________________________
___________________________________________________________________________
   ВИДЛАЛӦМ СЫ ВЫЛӦ,
 УСЬКӦДЧӦ (ОЗ УСЬКӦДЧЫ) ПЕМӦС ПОДУВТӦГ
Видлалӧмсӧ нуӧдан кадпас 20__ вося ______________ "__" лун.
Ветеринарнӧй специалист _____________________________(____________________)
                                   (кырымпас)                 (О.Н.В.)
Вӧзйӧмъяс _________________________________________________________________
___________________________________________________________________________
КЛИНИЧЕСКӦЙ ОСМОТР
Клиническӧй осмотр нуӧдан кадпас 20__ вося ___________ "__" лун.
Ветеринарнӧй специалист ______________________(___________________________)
                               (кырымпас)                (О.Н.В.)  
Вӧзйӧмъяс _________________________________________________________________
___________________________________________________________________________
                        СТЕРИЛИЗАЦИЯ ДА МАРКИРУЙТӦМ
Стерилизация/кастрация нуӧдан кадпас 20__ вося _____________ "__" лун.
Ветеринарнӧй специалист _____________________________(____________________)
                                 (кырымпас)                  (О.Н.В.)
Сетӧм идентификационнӧй номер _____________________________________________
                                              (бирка номер)
                                ВАКЦИНАЦИЯ
Бешенствоысь вакцинация нуӧдан кадпас 20__ вося ____________ "__" лун.
Вакцина ____________________________ Серия № ______________________________
Ветеринарнӧй специалист _______________________________(__________________)
                                   (кырымпас)                 (О.Н.В.)
                             ПЕМӦСӦС БӦР НУӦМ
Воддза оланінӧ пемӧсӧс бӧр нуигӧн:
Воддза оланінӧ бӧр нуан кадпас 20__ вося _______________"__" лун.
Пемӧсӧс бӧр нуан инпас ____________________________________________________
Видеогижӧд, кыдзи пемӧссӧ бӧр лэдзӧны/кутшӧм пемӧсыс воддза олан местаын ___________________________________________________________________________
                                    (файл ним)
Специализируйтӧм организация петкӧдлысь _______________(_____________)
Сэк, кор пемӧссӧ бӧр сетӧны кӧзяинлы, муниципальнӧй юкӧнлӧн эмбурӧ, пемӧссӧ сетӧны видзӧм вылӧ мортлы:
Пемӧс сетӧм вылӧ 20__ во  ___________"__" лунся _____ №-а акт
Микрочип номер ____________________________________________________________
Пемӧс босьтысь мортлӧн ним ___________________________________
                                   (О.Н.В., организация ним)
Пемӧс босьтысь мортлӧн инпас ______________________________________________
Приютысь представитель _______________(________________)
                         (кырымпас)        (О.Н.В.)
Пемӧс босьтысь морт ____________________(___________________________)
                             (кырымпас)                 (О.Н.В.)
                          УМЕРЩВЛЕНИЕ (ЭВТАНАЗИЯ)
Умерщвление (эвтаназия) 20__ вося ________________________"__"лун. 
Кӧзяинтӧм пемӧс серти  20__ во ____________"__" лунся _____№-а эвтаназия акт.
Биологическӧй колясъяс бырӧдан кадпас 20__ во _____________ "__" лун.
Приютысь представитель ________________(___________________)
                          (кырымпас)           (О.Н.В.)
Приютысь представитель    ________________(______________)
                           (кырымпас)        (О.Н.В.)
Ветеринарнӧй специалист _______________________________(__________________)
                                 (кырымпас)                         (О.Н.В.)
Коми Республика мутасын 
кӧзяинтӧм пемӧсъясӧс видзӧм серти 
удж збыльмӧдан пӧрадок дорӧ 
3 №-а СОДТӦД
(форма)
КӦЗЯИНТӦМ ПЕМӦС КУВСЬӦМ ВЫЛӦ
20__ ВО __________ "__" ЛУНСЯ __ №-а
АКТ
Тайӧ актсӧ лӧсьӧдӧма сы йылысь, мый 20__ вося______________ "__" лунӧ 
____________________________________________________________________нуӧдігӧн
кувсис кӧзяинтӧм пемӧс.
Асшӧр уджалысьлӧн либӧ юридическӧй кывкутысьлӧн ним, код дорын кулан кадӧ вӧлі кӧзяинтӧм пемӧсыс, _________________________________________________________
___________________________________________________________________________
Пемӧс сикас _______________________________________________________________
Ай/энь ______________________________________________________________
Пӧрӧда _________________________________ Рӧм ______________________________
Сьӧкта ____________________________________________________________________
Гӧныс (дженьыд, шӧркодь, кузь) ____________________________________________
Пельясыс (купируйтӧма, абу купируйтӧма) ___________________________________
Бӧжыс (купируйтӧма, абу купируйтӧма) ______________________________________
Аслыспӧлӧс торъяланторъяс _________________________________________________
Идентификационнӧй пас (кыдзи да кӧні вӧчӧма) ______________________________
___________________________________________________________________________
Кутан инпас да кутан местасӧ опишитӧм _____________________________________
Кувсис (мыйысь кувсис) ____________________________________________________
___________________________________________________________________________
___________________________________________________________________________
Специализируйтӧм
организациялӧн либӧ
пемӧсъяслы лӧсьӧдӧм приютысь
чина морт                     ________________________/_________________   
                                 (кырымпас)                О.Н.В.
